
E-TRACE (SISTEM PEMINJAMAN FAIL TUTUP/ SELESAI)
JABATAN KEHAKIMAN SYARIAH SELANGOR (JAKESS)

RINGKASAN EKSEKUTIF

Nama Projek : E-TRACE
Keterangan Projek : Mencipta Aplikasi Peminjaman Fail Selesai Dalam Talian.
Kategori Projek : Penambahbaikan.
Bidang Inovasi : Penyampaian perkhidmatan..
Penyataan Masalah : Tempoh masa yang panjang untuk mencari dan meminjam fail

selesai bagi penyediaan perintah atau dokumen dalam satu
permohonan pencarian dokumen oleh pelanggan.

Sasaran Projek :

1. Membolehkan kakitangan mengetahui status kewujudan fail di Unit Rekod dan melakukan
pinjaman atas talian, mudah diakses pada bila-bila masa dan di mana sahaja dengan
hanya memerlukan talian internet.

2. Peningkatan produktiviti kakitangan kerana tiada lagi isu kekeliruan mengenai status
kewujudan fail selepas melakukan carian melalui aplikasi E-TRACE ini.

3. Memberikan kepuasan kepada pelanggan terhadap perkhidmatan jabatan kerana melalui
projek ini dapat mempercepatkan perolehan dokumen asli atau asal yang dimohon.

I-Smug telah membangunkan sistem E-TRACE, iaitu aplikasi peminjaman fail dalam talian yang
membantu penyediaan dan pencarian salinan asal dokumen rasmi atau maklumat yang telah
didokumenkan, dengan mengetahui status kewujudan fail tutup dan selesai merangkumi fail
perundangan, pentadbiran serta kewangan di Seksyen Rekod, Ibu Pejabat Jabatan Kehakiman
Syariah Selangor (JAKESS). Projek ini berpotensi untuk dikembangkan lagi penggunaannya
dalam melakukan carian dokumen dan maklumat secara menyeluruh, merentasi daerah dan
lokasi di bawah JAKESS pada bila-bila masa diperlukan.

Projek ini dipilih kerana mengambil kira keperluan untuk menyelesaikan masalah yang dihadapi
oleh kakitangan, penggunaan kos yang sederhana, menepati fungsi, visi dan misi jabatan,
mendatangkan impak positif kepada perkhidmatan terhadap pelanggan, mampu diselesaikan
dan boleh diselesaikan dengan segera serta tidak mengubah dasar jabatan.

Impak Projek kepada Jabatan

1. Menyelesaikan masalah yang dihadapi oleh kakitangan khususnya untuk mengetahui
status kewujudan dokumen di Seksyen Rekod Jabatan.

2. Memendekkan tempoh semakan status kewujudan rekod tersebut daripada 30 hari kepada
10 minit atau lebih singkat daripada itu.

3. Mengurangkan risiko kesilapan memberi maklumat kepada pelanggan yang akan
menyebabkan kesusahan kepada pelanggan di kemudian hari.

4. Mencipta sebuah aplikasi atas talian yang dapat digunapakai oleh kakitangan dengan
sangat mudah, cepat dan tepat.

5. Tidak memerlukan tenaga pekerja kerana semakan fail boleh dilakukan di atas talian dan
boleh diakses pada bila-bila masa dan di mana-mana sahaja.

6. Menjamin produktiviti jabatan dan kepuasan kepada pelanggan.

7. Meraih kepuasan dan kepercayaan pelanggan mengenai komitmen jabatan dalam
memberikan perkhidmatan yang terbaik kepada pelanggan.

Potensi Pengembangan Projek

1. Projek ini adalah sangat praktikal dan berpotensi untuk diperluaskan lagi penggunaannya
agar dapat digunakan oleh Mahkamah Syariah seluruh negara mahupun agensi yang lain
dalam memudahkan carian fail dan mengelakkan kekeliruan atau kesilapan maklumat yang
diberikan kepada pelanggan.

2. Aplikasi E-TRACE ini sangat relevan, ringkas dan mudah digunakan dan dalam jangka
masa yang lebih panjang selain dapat membantu memudahkan pengurusan peminjaman
fail di jabatan ini.

LAPORAN PROJEK

1. PROJEK / INOVASI

Mencipta aplikasi peminjaman dalam talian E-TRACE bagi membantu penyediaan dan
pencarian salinan asal dokumen rasmi atau maklumat yang telah didokumenkan setelah
mengetahui status kewujudan fail tutup dan selesai merangkumi fail perundangan,
pentadbiran dan kewangan di Seksyen Rekod, Ibu Pejabat Jabatan Kehakiman Syariah
Selangor (JAKESS).

2. KRITERIA PEMILIHAN PROJEK

Projek ini mampu mengurangkan masalah dan aduan yang melibatkan kelemahan sistem
carian fail dan menambahbaik pengurusan perkhidmatan Seksyen Rekod. Faktor-faktor
yang menjadi kriteria kepada pemilihan projek ini adalah seperti yang berikut:

a) Projek ini merupakan satu penyelesaian bagi masalah yang seringkali timbul
mengenai keluhan kakitangan dalam pencarian fail;

b) Projek ini bertujuan untuk memberi kemudahan pencarian bagi urusan peminjaman
fail di Seksyen Rekod jabatan; dan

c) Projek ini berpotensi untuk dikembangkan lagi penggunaannya dalam melakukan
carian dokumen dan maklumat secara menyeluruh, merentasi daerah dan lokasi di
bawah JAKESS pada bila-bila masa diperlukan.

3. SIGNIFIKAN PROJEK

3.1. Menyokong Dalam Pelaksanaan Fungsi Jabatan

a) Melakukan penambahbaikan perkhidmatan selari dengan Fungsi Jabatan.

Projek ini dilaksanakan sebagai salah satu langkah menyokong fungsi utama
JAKESS dalam mengurus tadbir rekod dokumen rasmi sama ada rekod rasmi
perundangan, pentadbiran mahupun kewangan.

Projek ini dapat membantu pelanggan untuk mendapatkan semula dokumen asal
yang telah hilang melalui sistem E-TRACE yang telah dibangunkan dalam masa
yang singkat, sekaligus memastikan pengurusan Mahkamah Syariah
dilaksanaan secara berkesan dan berkualiti.

b) Menyokong pelaksanaan Visi dan Misi Jabatan.

Selain daripada itu, projek ini juga mampu menjadi salah satu penanda aras
dalam menyokong Visi dan Misi Jabatan untuk menjadi Institusi Kehakiman
Syariah yang terunggul di Malaysia dengan menyediakan perkhidmatan yang
berkualiti, adil dan efisien dengan mengadakan sebuah sistem carian fail yang
bersifat responsif, mudah digunakan oleh kakitangan dalam menguruskan
pinjaman fail serta mendapatkan dokumen yang diperlukan oleh pelanggan dan
pada masa yang sama memberi kepuasan kepada pelanggan.

Projek ini juga menyokong Misi Jabatan dalam menjalankan pengurusan rekod
Mahkamah Syariah secara berkesan dan sistematik berasaskan peruntukan
undang-undang di mana sistem yang dicipta adalah sangat mudah diakses,
terurus dan relevan dengan capaian data hanya di hujung jari pada hari ini dan
paling penting adalah tidak bertentangan dengan peruntukan undang-undang
sedia ada.

3.2. Memberikan Perkhidmatan Terbaik Dalam Memenuhi Kehendak Pelanggan

Projek ini memfokuskan kepada penyelesaian masalah terhadap aduan kakitangan
dalam menguruskan permohonan pencarian dokumen oleh pelanggan dalaman dan
luaran.

Berdasarkan analisis data aduan kakitangan mahkamah, masalah kelewatan carian
dan mendapatkan fail sering berlaku dalam kalangan kakitangan Jabatan ini, dan
secara tidak langsung akan mempengaruhi kepuasan pelanggan serta pihak
berkepentingan JAKESS. Masalah ini perlu diselesaikan dengan segera untuk
memastikan penyampaian perkhidmatan Jabatan ini kepada para pelanggan tidak
terjejas sekaligus dapat memastikan kepuasan para pelanggan pada tahap yang
cemerlang.

Dapatan ini diperolehi berdasarkan kepada kekerapan pertanyaan daripada
kakitangan melalui borang carian rekod, panggilan telefon atau pesanan
aplikasi Whatsapp ke talian peribadi atau talian perkhidmatan pegawai di
Seksyen Rekod mengenai status kewujudan fail yang disimpan sebelum wujudnya
sistem pencarian fail ini. Selain daripada itu, temu bual bersama kakitangan
jabatan yang bertanggungjawab dalam pengurusan dokumen perundangan,
pentadbiran dan kewangan juga turut dilakukan bagi mengesahkan sumber dapatan
daripada kakitangan mengenai masalah ini.

Temu bual yang dilakukan turut membincangkan mengenai kesan atau akibat
daripada masalah ini, antaranya adalah ketidakpastian di mana lokasi fail tersebut
berada menyebabkan kakitangan yang bertanggungjawab tersebut perlu berulang
alik ke Seksyen Rekod, menyangka fail tersebut telah diletakkan di Seksyen Rekod

sedangkan fail berkenaan masih dalam senarai peminjaman dan belum dipulangkan,
atau masih dalam tindakan kemaskini dan belum diturunkan ke Seksyen Rekod
walaupun telah berstatus selesai dan ditutup. Kesilapan maklumat dan salah faham
ini menyebabkan aktiviti carian dan peminjaman fail lambat diselesaikan dan
tempoh pelanggan mendapat dokumen yang diperlukan menjadi panjang.

3.3. Mendukung Aspirasi Kerajaan Negeri

Projek ini dibangunkan dan dilaksanakan sebagai salah satu inisiatif untuk
menyahut seruan kerajaan, merealisasikan paradigma baharu dalam konteks
menginovasikan penyampaian perkhidmatan awam untuk menjadi lebih mudah
diakses dan tangkas dalam menyampaikan perkhidmatan kepada rakyat. Dalam
perkara ini, I-Smug memberi tumpuan kepada projek inovasi yang
mendayagunakan sumber sedia ada dalam Jabatan namun menghasilkan
keputusan yang produktif dan berkesan kepada pelanggan dalaman dan luaran.

3.4. Keperluan Keadaan Semasa Dan Kaitan Dengan Peruntukan Undang-Undang

Projek ini meletakkan keutamaan untuk memberikan maklumat yang tepat dan
cepat serta memberi kemudahan kepada kakitangan mengurus permohonan
pencarian dokumen rasmi bagi pelanggan atau pihak berkepentingan yang
memerlukan salinan asli perintah atau dokumen yang dikeluarkan oleh mahkamah
atau JAKESS, dengan efisien tanpa perlu berulang kali hadir ke Seksyen Rekod
atau menghubungi talian Pegawai Rekod disebabkan ketidakpastian lokasi fail.

3.5. Mensasarkan Impak Yang Positif Kepada Pelanggan Berdasarkan Kriteria
Berikut :-

a) Wujud elemen Kreatif dan Inovatif:

I. Satu idea baru yang berbentuk penciptaan sebagai langkah penyelesaian
masalah yang pernah timbul kepada kakitangan dan pelanggan; dan

II. Satu idea yang berkonsepkan penambahbaikan kepada fungsi sedia ada
untuk memastikan proses carian maklumat lebih lancar dan cepat.

b) Impak positif kepada pelanggan dalaman dan luaran:

I. Merupakan sebuah aplikasi dalam talian yang membolehkan kakitangan
mengetahui status kewujudan fail di Seksyen Rekod dan mudah diakses
pada bila-bila masa dan di mana sahaja dengan hanya memerlukan talian
internet;

II. Tidak memerlukan komputer semasa memasuki dan menggunakan
sistem ini. Mendapatkan maklumat dengan lebih cepat dan tepat bagi
urusan pinjaman fail dan permohonan pencarian dokumen;

III. Peningkatan produktiviti kakitangan kerana tiada lagi isu kekeliruan
mengenai status kewujudan fail selepas melakukan carian melalui aplikasi
E-TRACE ini; dan

IV. Memberikan kepuasan kepada pelanggan terhadap perkhidmatan jabatan
kerana melalui projek ini dapat mempercepatkan perolehan dokumen asli
yang dimohon.

c) Pulangan Nilai Terbaik.

Sistem ini direka dan dicipta dengan tanpa mengeluarkan sebarang kos wang
ringgit, sebaliknya ia dicipta dengan mendayagunakan kreativiti dan kebolehan
kakitangan dalam JAKESS terutama dari Bahagian Teknologi Maklumat dan
Komunikasi untuk membuat uji cuba penambahbaikan dalam sistem yang sedia
ada. Sistem ini juga tidak memerlukan tenaga kerja yang baru untuk
mengawal selia atau menguruskannya kerana boleh diakses sendiri oleh warga
kerja melalui sistem yang telah disediakan.

d) Pengkomersialan.

Aplikasi E-TRACE ini mempunyai potensi untuk ditambahbaik lagi fungsinya dan
boleh diperluaskan penggunaannya untuk dimanfaatkan oleh setiap lokasi
Mahkamah Syariah di Selangor.

3.6. Pembuktian Melalui Analisis Dan Ujicuba

Sebuah sesi brainwriting telah diadakan untuk mengenalpasti masalah seterusnya
diikuti dengan teknik force ranking dan kajian data-data sejarah bagi memilih projek
yang akan dilaksanakan. Seterusnya berdasarkan kaedah Analisa Data Matriks,
kumpulan I-Smug akhirnya telah memilih projek E-TRACE kerana wujudnya
keperluan untuk menyelesaikan masalah tempoh masa bagi mengetahui status
kewujudan fail yang disimpan oleh Seksyen Rekod. Hasil kajian mendapati projek
ini tidak memerlukan kos yang tinggi, dapat diselesaikan dengan kemahiran dan
kebolehan kakitangan sedia ada, dan pelaksanaannya tidak memerlukan perubahan
kepada dasar jabatan serta menepati objektif untuk menambahbaik perkhidmatan
dan pengurusan Seksyen Rekod.

Berdasarkan Analisis Data Matriks ini, masalah mengenai tempoh masa untuk
mengetahui status perintah bagi kes Mal dan Faraid mendapat undian tertinggi
kerana:

a) Kekerapan masalah ini berlaku di Mahkamah terutamanya yang berkaitan
permohonan carian dokumen perintah perundangan yang dikeluarkan oleh
Mahkamah Syariah Selangor;

b) Carian dokumen perundangan, pentadbiran dan kewangan adalah aktiviti
penting yang menjadi penanda aras penyampaian perkhidmatan berkualiti
kepada pelanggan; dan

c) Masalah ini adalah paling berpotensi dan sesuai dipilih untuk diselesaikan
kerana:

I. Menepati fungsi, visi dan misi jabatan;

II. Tidak memerlukan kos yang tinggi; dan

III. Berpeluang mendayagunakan potensi dan kemahiran sedia ada di kalangan
kakitangan untuk mencipta dan menambahbaik fungsi aplikasi E-TRACE.



6

TINDAKAN PENYELESAIAN DAN PEMBUKTIAN

4. STRATEGI DAN PROSES PENYELESAIAN

Berdasarkan gambarajah Ishikawa, terdapat 3 punca utama kepada masalah tempoh
masa untuk mengetahui status kewujudan fail iaitu:

a) Faktor Manusia: Kelemahan kakitangan yang kurang jelas dengan maklumat yang
diperlukan seperti kedudukan fail;

b) Faktor Kaedah: Kaedah sedia ada dalam melakukan pencarian adalah tidak
berpusat dan menyukarkan proses semakan, pencarian, peminjaman serta
pemulangan semula fail direkodkan, serta tiada medium bagi semakan dalam talian
yang boleh dibuat oleh warga kerja jabatan; dan

c) Faktor Persekitaran: Kedudukan simpanan rekod fail selesai dan berstatus telah
ditutup ditempatkan di kawasan Seksyen Rekod yang khusus, terasing dan berjauhan
dengan aktiviti unit perundangan, pentadbiran serta kewangan.

.
Sehubugan dengan itu, I-Smug telah mencipta aplikasi E-TRACE bagi menyelesaikan
masalah tersebut. Aplikasi E-TRACE ini membantu pelanggan menyemak terlebih dahulu
status carian kewujudan Fail secara carian dalam talian sebelum hadir ke Seksyen Rekod
untuk mengambil fail tersebut. Hal ini bagi memastikan fail yang dicari telah tersedia dan
pelanggan tidak perlu berulang alik ke Seksyen Rekod.

5. PELAN TINDAKAN PELAKSANAAN PROJEK

Bagi merealisasikan penciptaan ini, I-Smug telah menyediakan Pelan Tindakan
Penyelesaian seperti berikut:

TAHUN 2021
Aktiviti/
Tindakan FEB MAC APR MEI JUN JUL OGOS SEPT OKT NOV DIS

Brainstorming

Mengumpul
dan

mengemaskini
data fail

Mencipta draf /
lakaran sistem
(interface)

Aktiviti/
Tindakan FEB MAC APR MEI JUN JUL OGOS SEPT OKT NOV DIS

Temu bual dan
pemerhatian
kekerapan
masalah

tempoh masa
carian fail

Memasukkan
maklumat fail-
fail kes Mal,
Jenayah,
Urusan Am

dan Kewangan
ke dalam
sistem

Menyemak
ketepatan

carian di dalam
sistem

Menambahbaik
sistem
interface

berdasarkan
komen

daripada ahli
Menjalankan
temu bual
bersemuka
bersama

pengguna E-
Trace

(kakitangan
jabatan)

Ujicuba
penggunaan
produk kali -1

Mengumpul
maklumbalas
dan menyemak

ketepatan
carian.

Aktiviti/
Tindakan FEB MAC APR MEI JUN JUL OGOS SEPT OKT NOV DIS

Hebahan
kepada

kakitangan dan
pelanggan

Perancangan
Pelaksanaan

TAHUN 2022
Aktiviti/
Tindakan

JAN FEB MAC APR MEI JUN JUL OGO SEP OKT NOV DIS

Penambahbaik
an produk

Perancangan
Pelaksanaan

I-Smug telah menjalankan 1 kali ujicuba serta membuat penambahbaikan dan akhirnya
telah berjaya menghasilkan produk yang ditambabaik dengan ciri-ciri yang berikut:

BIL CIRI-CIRI SPESIFIKASI

1. Mesra Telefon
Bimbit

Mudah diakses pada bila-bila masa dan di mana sahaja
dengan capaian internet.

2. Perekodan Menambah fungsi Notification Email supaya ada rekod
permohonan telah dibuat.

3. Maklumat
Permohonan Lebih mudah dan jelas bagi memudahkan carian dibuat.

4. Kapasiti data fail
tanpa batasan

Menambah pautan data pada sistem supaya boleh menyimpan
lebih banyak data untuk menampung pertambahan fail yang
disimpan ke Seksyen Rekod.

Tempoh Penghasilan Projek

Projek ini telah dilaksanakan dalam tempoh 6 bulan mulai 15 Februari 2021 sehingga 15
Ogos 2021.

6. PENGHASILAN DAN PELAKSANAAN PROJEK YANG UNIK DAN BERIMPAK TINGGI
DAN MENYELURUH

7. PEMBUKTIAN MELALUI PEROLEHAN DATA

7.1. Memendekkan Carta Alir Carian Status Kedudukan Dan Pinjaman
Fail

Carta alir sebelum kewujudan aplikasi atas talian E-TRACE

Selepas aplikasi dalam talian E-TRACE diwujudkan, kakitangan (pelanggan dalaman)
boleh terus membuat semakan dan mengetahui status fail.

Carta alir selepas kewujudan aplikasi atas talian E-TRACE

7.2. Penjimatan Tenaga Kerja

Kebiasaannya, proses pencarian fail memerlukan banyak tenaga kerja seperti
permohonan, pengisian borang, carian fail,dan penyusunan semula fail. Justeru,
kewujudan sistem telah banyak memudahkan proses dan mengurangkan tenaga
kerja.

SEBELUM SELEPAS
Jumlah Petugas Fungsi Jumlah Petugas Fungsi
1. Petugas

Kaunter
Seksyen
Rekod

2. Pembantu
pendaftar dan
operasi
(Warga kerja)
di unit
perundangan,
pentadbiran
dan kewangan

- Mengisi
borang
permohonan
secara
manual

- Menjawab
pertanyaan
pemohon
sama ada
melalui
panggilan
telefon atau di
kaunter, untuk
mendapatkan
maklumat

- Membuat
carian fail

- Menyediakan
dokumen
rasmi fail
seperti dalam
permohonan

1. Pembantu
pendaftar
dan operasi
(Warga
kerja) di
unit
perundang
an,
pentadbira
n dan
kewangan

Kakitangan boleh
terus
menggunakan
sistem E-TRACE
bagi membuat
carian maklumat
untuk
mendapatkan
status kewujudan
fail, tanpa
melakukan
pertanyaan melalui
panggilan telefon
atau pesanan
ringkas, serta terus
mengisi
permohonan
dalam pautan yang
disediakan.

7.3. Penjimatan tempoh carian maklumat

SEBELUM SELEPAS
Tempoh Masa Tugas Tempoh Masa Tugas

1. Kaunter: 17
minit

2. Panggilan
telefon: 20
minit

Mendapatkan
maklumat daripada
pegawai dan
petugas di Seksyen
Rekod dan mengisi
borang carian fail

1. Carian dan
pengisian
permohonan
atas talian: 5
minit

Terus melakukan
carian dan
permohonan
pinjaman melalui E-
TRACE



13

3. Carian fail di
Seksyen
Rekod: 30 hari

2. Carian fail di
bilik fail: 5 minit

7.4. Peningkatan Kualiti Kerja Kakitangan Dan Kepuasan Pelanggan

a) Memberi penyelesaian dan kemudahan kepada pelanggan dalaman untuk
melakukan sendiri carian fail melalui E-TRACE.

b) Peningkatan produktiviti dan kepuasan kepada warga kerja.

c) Memastikan kualiti kerja yang lebih efisien kepada warga kerja.

KEBERHASILAN PROJEK (OUTCOME)

8. PENCAPAIAN (OUTCOME)

a. Merupakan sebuah aplikasi yang mudah digunakan pada bila-bila masa dan di mana
sahaja dengan hanya memerlukan talian internet.

b. Memberi penyelesaian masalah yang dihadapi kakitangan selaku pelanggan dalaman
sebelum ini berikutan pencarian fail.

c. Mengelakkan kesilapan perolehan fail.

d. Meningkatkan kepuasan pelanggan terhadap perkhidmatan dan komitmen jabatan
dalam memberikan yang terbaik dengan mempercepatkan permohonan dokumen.

e. Memberikan perkhidmatan yang lebih cekap dan efisien dalam pengurusan carian fail.

9. KESAN KEPADA JABATAN

Penciptaan sistem E-TRACE ini merupakan satu inisiatif Jabatan dalam menyelesaikan
masalah yang pernah dihadapi sebelum ini berkenaan pencarian fail. Usaha ini
menunjukkan komitmen Jabatan yang prihatin bagi menjaga privasi dan mengelakkan
daripada kebocoran maklumat kepada pihak yang tidak berkenaan. Produk ini juga tidak
memerlukan sebarang kos semasa menggunakannya dan mudah diakses oleh
kakitangan di jabatan ini sahaja.

10. POTENSI PENGEMBANGAN PROJEK

10.1. Projek ini adalah sangat praktikal dan mampu memberi sumbangan kepada Jabatan
dari segi peningkatan imej baik kerana Jabatan sentiasa berusaha untuk
memudahkan urusan dan menyediakan perkhidmatan terbaik bagi setiap pelanggan
yang berurusan di Mahkamah.

10.2. Sistem E-TRACE ini berpotensi untuk diperluaskan lagi penggunaannya agar dapat
digunakan di semua lokasi mahkamah di Negeri Selangor dengan menjadikannya
sebuah sistem yang boleh dimuat turun di dalam telefon pintar yang rata-ratanya
dimiliki oleh segenap lapisan masyarakat pada masa kini. Ini kerana sistem E-
TRACE ini sangat relevan, ringkas dan mudah digunakan dan dalam jangka masa
yang lebih panjang, dan dapat membantu memudahkan warga kerja dalam
membuat carian sesuatu maklumat yang tidak terhad.

10.3. Dalam tempoh/jangka masa panjang, projek ini dicadangkan untuk ditambahbaik
sehingga mampu dimuat turun dalam bentuk aplikasi yang boleh diakses melalui
sistem android, IOS, dan juga boleh digunakan bagi tujuan penambahbaikan projek
yang lain.

11. PENUTUP

Dengan kewujudan sistem ini diharapkan dapat membantu dan memudahkan urusan
kerja warga kerja Jabatan ini sekaligus meningkatkan keupayaan penyampaian
perkhidmatan yang pantas dan cekap serta berkualiti kepada para pelanggan dan
pemegang taruh. Pada masa yang sama dapat memberikan inspirasi kepada Jabatan lain
untuk menggunakan mahupun membangunkan sistem penyampaian perkhidmatan yang
terbaik sebagaimana yang menjadi aspirasi Kerajaan Negeri.

2. Kelulusan Pelaksanaan Projek



3. Pemerhatian kekerapan masalah





4. Lakaran Sistem



5. Excel Created – e-Trace



6. Laman Utama e-CFTS



7. e-CFTS





8. Laman Utama e-AFTS



9. e-AFTS



10.e-RBS



11.Administrator e-RBS





12.Penambahbaikan sistem hasil komentar ahli



13.Rekod Jakess



14.Hebahan kepada kakitangan








